23PES-94
Unión del Pueblo Navarro talde parlamentarioari atxikita dagoen foru parlamentari Juan Luis Sánchez de Muniáin jaunak idatziz erantzuteko galdera egin du (11-23/PES-00094), hau jakin nahi baitu: 
Zertan da Nafarroako Gobernuak edo/eta Nasuvinsa enpresa publikoak Estudios Melitón-en aurka abiarazitako auzia? 
Zer gai zehatz planteatu ziren auzian, eta zer zenbateko erreklamatu dira? 
Zer egunetan aurkeztu ziren Epaitegian kasuko erreklamazioak? 
Nafarroako Gobernuak edo/eta Nasuvinsa enpresa publikoak zer beste ekintza abiarazi dute Estudios Melitón enpresak eragindako kaltea bideratzeko? 
Nola daude Lekarozko instalazioak eta inguruak? 
Mantentze-lanetako zer gastu ordaindu behar izan dira Estudios Melitón enpresaren jarduera eten zenez geroztik? 
Jarduerarik izan al da bere garaian Estudios Melitón enpresari esleitutako instalazioetan? 
Zer erabilera esleitu zaie instalazioei? Zer zuzemen egin da horri dagokionez? 
Hona Etxebizitzako, Gazteriako eta Migrazio Politiketako kontseilariaren erantzuna:
· Nasuvinsak Estudios Melitón SLren kontrako demanda jarri zuen 2023-02-28an, eta Iruñeko lehen auzialdiko 2. epaitegiak izapidetzeko onartu zuen urte bereko martxoaren 13an. Epaitegiak demanda Estudios Melitón enpresari jakinarazteko hurrenez hurreneko zenbait ahalegin egin ondoren, 2023ko uztailaren 18an demanda KEBEZEren bitartez bidali zen, eta demandatuari epatze agiria eman zitzaion 2023ko abuztuaren 8an. Orain arte ez dago jasorik hark demandari buruzko erantzunik aurkeztu duenik.  
· Estudios Melitón enpresaren aurkako demandan, Nasuvinsari ordaindu ez dizkion errentak erreklamatzen dira, bai eta kontratua suntsiaraztearen ondorioz errentamenduaren epealdian lortu gabe gelditutako errentak ere. Ordaindu gabeko errentengatik 22.649 euro eskatzen dira, eta lortu gabe gelditutako errentengatik 547.965 euro. 
· Esan bezala, demanda 2023-02-20an jarri zen epaitegian, eta eragindako kaltearen ordaina jasotzeko Nasuvinsak baliatu duen akzio bakarra da. 
· Instalazioak gaur egun erabilerarik gabe daude, merkaturatzeko prest eta behar bezala mantenduta. Campuseko kontserbazio entitatea arduratzen da inguruen mantentze-lanez. 
· Nasuvinsak 2022ko irailean instalazioen edukitza berreskuratu zuenez geroztik 29.687 euroko mantentze-gastuak izan ditu. 
· Instalazioen edukitza berreskuratu zenetik ez da inolako jarduerarik egin instalazioetan. 
· Instalazioei esleitutako erabilera enpresa-jarduera da. Nasuvinsak instalazioak merkaturatzeko prozesuari ekin dio; eskaintzak jaso ditu, eta haietako zenbait aztertzeko eta behin betiko erantzuna emateko fasean ari da.
Hori guztia jakinarazten dut, Nafarroako Parlamentuko Erregelamenduaren 215. artikuluan ezarritakoa betez. 
Iruñean, 2023ko urriaren 18an 
Hirugarren lehendakariorde eta Etxebizitzako, Gazteriako eta Migrazio Politiketako kontseilaria: Begoña Alfaro García
